
PERPADUAN 

Masyarakat digesa amal budaya 
pemangkin perpaduan kaum 
L

ABUAN: Penduduk di pulau ini disa­
ran agar menjadikan kebudayaan 
sebagai tempat memupuk perpa­

duan di kalangan masyarakat berbilang 
kaum di negara ini. 

Timbalan Menteri Sumber Asli dan 
Alam Sekitar, Datuk S Sothinathan, ber­
kata kebudayaan sesuatu kaum boleh 
menjadi pemangkin perpaduan dan 
persefahaman kaum. 

Katanya, melalui persembahan kebu­
dayaan seperti tarian, adat budaya, 
makanan dan pakaian sesuatu kaum, 
mampu merapatkan hubungan kaum 
dan perpaduan di kalangan rakyat. 

"Rakyat harus memupuk dan mengeka­
lkan perpaduan yang sudah terjalin sejak 
merdeka untuk memudahkan kepimpi­
nan negara membawa pembangunan 

dan keamanan kepada negara," katanya. 
Beliau berkata demikian ketika berucap 

menutup Malam Kebudayaan India (ICN) 
2007 di Dewan Utama, Universiti Malaysia 
Sabah, Kampus Antarabangsa Labuan 
(UMS-KAL), dekat sini, kelmarin. 

Pelbagai acara menarik diadakan terma­
suk persembahan tarian kebudayaan India, 
Melayu dan Cina, pertunjukan multimedia 
dan cabutan tiket bertuah yang menawar­
kan penerbangan dari Labuan ke Langkawi. 

Program ini dianjurkan Sahagian Hal 
Ehwal pelajar (HEP) dan Majlis Perwakilan 
Pelajar (MPP) dengan kerjasama 
Persatuan Hindu Labuan itu bertujuan 
memberi peluang kepada kaum lain 
mengetahui dan mengenali lebih dekat 
adat budaya kaum India di negara ini. 

Tu rut hadir Timbalan Pengarah (HEP 

dan Alumni), Mohd Faisol Ibrahim yang 
mewakili Pengarah UMS-KAL, Prof Dr 
Syed Azizi Wafa; Penyelaras Program, 
Zulkifli Abd Razak dan Pengarah ICN 2007, 
Devaprakash Velayutham. 

Sothinathan berharap majlis itu akan 
dapat memupuk dan meningkatkan 
semangat kepimpinan di kalangan pelajar 
selepas memperolehi pelbagai pengala­
man dan pengetahuan. 

Katanya, sebagai pewaris kepimpinan 
negara, pelajar harus memiliki pelbagai 
ilmu pengetahuan termasuk mengetahui 
adat budaya masyarakat pelbagai kaum. 

Beliau berkata program itu juga 
mampu memperkenalkan dan mem­
pamerkan kebudayaan masyarakat India 
kepada pelajar dan masyarakat setempat 
yang bukan India. 

